
Simbolet e komenteve né transkripté te komunikimi jo-verbal:
() - komunikim emocional
{} - i intervistuari shpjegon me gjeste

Simbole té tjera né transkripté:
[] - shtesé e tekstit pér té lehtésuar kuptimin
Fusnotat jané shtesa editoriale qé japin informacion mbi vendbanime, emra apo shprehje.

Pjesa e Paré

Agon Maliqi: Pérshéndetje. Uné jom Agon Maliqi.

Aurela Kadriu: Agon, a mundesh me na folé pér kujtimet e juja t’hershme t’féminisé?
Agon Maliqi: Kujtimet e hershme t’féminisé?

Aurela Kadriu: Jetén né Prishtiné, qysh ka gené fémirija juj n’qat’ kohé, n’qat’ periudhé? Familjen e
juj? Domethoné krejt qgito cka e pérfshiné... ¢faré familje jeni rrit€, prapavijat e prindéve edhe krejt
jetén qysh u kon’ n’mahallé, n’shpi? Krejt cka t’kujtohet.

Agon Maligi: Domethoné, une kom lindé edhe jom rrité né, tash éshté rruga Nazim Gafurri, atéheré o,
atéheré osht’ qujt’ “Miladin Popovi¢”, gé éshté te Shkolla e Mesme Teknike aty domethoné. Sot osht’,
ajo shtépi osht’ “Klubi M”. Kujtimet e hershme! Kujtimet e hershme joné, s’e di... domethoné oborrii
shpisé ka gené njifaré lloj fushe olimpike pér krejt lagjen, kané ardhé me lujté aty. Jom rrité
domethoné kryesisht te oborri. Kéto jon’ kujtimet ma, ma, ma kryesore. Mirépo edhe te Blloku i Paré, i
banesave qé osht’ pérballé. Domethoné, kjo ka gené ai habitati, mahalla ku, ku jom, jom sillé si fémi.

Kujtimet e para... nuk e di, domethoné, jon’ dy pak a shumé zona t’qytetit qé i maj n’men. Domethoné
osht’ kjo, pjesa e vjetér e gytetit te Blloku i Paré, oborri i shpis€, pak edhe Bregu i Diellit se anej....
Gjyshen e kom, kom ndejt shumé edhe te gjyshja andej. Edhe, po edhe pak edhe Ulpiana se kom pasé
shoké gé kané gené né Ulpiané. Kujtimet e para domethoné ma shumé joné, m’kujtohen do sene gé
kur ka fillu shkolla njifaré forme. Prej atyhit pak nashta edhe pér shkak t’socializimit ma shumé qé
kemi, rrethi i rii njerézve, edhe aty m’kujtohen detajet e para.

Kujtimet e para zakonisht te na joné, s’po di, lidhen pak a din edhe politike kanihere, se kena gené
fémi po kena, jena rrité né njifaré tensioni késhtu. E kena ni. Edhe pse s’kena kuptu ¢a po ndodhé,
kena gené ni gjeneraté gé e kena ni vazhdimisht njifaré tensioni gé po ndodhé rreth neve. T'u e pa
njifaré lloj stresi té njerézve rreth neve, edhe gajo pak késhtu m’kujtohet. Ndoshta...

Aurela Kadriu: Pér cilat vite po flasim t’féminisé€? Ju jeni lindé...

Agon Maliqi: Ndoshta edhe pér shkak se uné vi prej njé familje domethoné gé ka gené politikisht edhe
e angazhume, edhe domethoné e informume. Vazhdimisht kané gené lajmet e léshume. Domethoné
edhe babi ka gené i angazhum politikisht edhe udhétojke népér ish-Jugosllavi, jashté botés népér
konferenca. Edhe unég, aty e kom fitu ndoshta njifaré nashta vetédije pér até gé po ndodhé, njifare lloj
stresi. Po flas pér fundin e ’80-tave, fillimin e '90-tave, kur ka gené taman njifaré lloj... ajo hegja e
autonomisé.

Uné kom shku n’klasé t’paré né vitin 1990 kur hala ka gené sistemi Jugosllav. Edhe e maj men’
domethoné g€, shkollén fillore “Elena Gjika” e maj n’men gé né klasé té paré e kemi pasé até
fotografiné e Titos hala né, ng, né shkollé. Mirépo kemi gené gjenerata e paré qé kané hy né shkollé gé
s’kané gené Pionieré. Ka pasé gené njifaré lloj ajo tradite qé n’fillim domethoné né klasé té paré kur
hishin i vnojshin ato té kuget {demonstron me duar vendosjen e shallit}, ato té Pionierit. Edhe jemi
gjenerata e paré qé kur kemi hi né sistem shkollor s’i kemi pasé, s’jemi, s’jemi bo Pionier. Kété e maj
n’men’.

Edhe, mirépo né klasé té dyté kur kom gené ka fillu mandej sistemi paralel. E maj n’men’ gé njé kohé,
njé, njé sen’ qé m’kujtohet ka gené qé pér njé periudhé té caktume nuk shkojshim mo népér shkolla.
Dicka, prap po thom njifaré kujtimi, njifaré tensioni, njifaré lloj shqetésimi té prindérve. Edhe e maj
n’mend vetén népér do shpija né Breg té Diellit kemi majté klasa me njé mésuse aty pér njé kohé té
caktume. Deri sa jemi kthy faktikisht n€, né shkollg, né “Elena Gjiké”, si pjesé e sistemit paralel. Edhe
aty mo fotografia e Titos nuk ka gené.

Qito joné do kujtime késhtu pak ma, ma politike. Po ¢a m’kujtohet tjetér pér shembull megé jemi edhe
n’kété zoné té qytetit kétu te afér stadiumit... mé kujtohen si fémijé brohoritjet né stadion té
Prishtinés. Kur ka lujté Prishtina, u bojke qyteti krejt geté, edhe najhere nése e ngojshim lojén né radio
ose dishka, nése nuk ke gené né stadion, edhe kur e bojke Prishtina naj gol ashtu u nijke deri te lagjja,
deri te lagjja joné. Ka gené njifaré qyteti shumé i vogél, shumé ma ndryshe prej atij sot domethoné. Ka
lujté futboll Prishtina né stadion kétu, osht’ ndigju gati né krejt qytetin. Ka gené ma katun, me thoné
késhtu, se sot.

Aurela Kadriu: A mundesh me na tregu pak edhe pér prapvijén e familjes, domethoné kompozicionin
e familjes, pérbamjen?

Agon Maliqi: Okej, pérbamjen. Kur jom rrité une. Domethoné kur jom rrité uné kemi gené domethoné
me gjyshen, gjyshja ka jetu me neve, me prindét. Jom rrité me gjyshen, gjyshi ka vdeké n’vitet ’80-ta,
me prindét, mamin edhe babin. Edhe ma voné, né vitin ‘94, ma voné ka lindé edhe motra. Domethoné
i kom kalu dhjeté vjet faktikisht une si, si djalé i vetém. Kéta kemi gené, katér veta nja dhjeté vjet né
shtépi. Mirépo ka gené asi familje g€, ku krejt, krejt familja domethoné ma e gjané joné mbledhé té na.
Domethoné ¢do naté e kemi pasé aty hallat, axhén. Krejt jemi, domethoné n’mramje jemi mbeldhé te,
te shpija joné. Késhtu gé jom rrité me djem té hallés, djem té axhés krejt bashké... qysh thashé né até
stadiumin olimpik aty né, té lagjes né oborr té shpisé. Kjo osht’ njifaré forme ajo mjedisi né t’cilin jom
rrité.

Aurela Kadriu: E pérmende qé familja juj ka gené e angazhume politikisht. Po m’intereson pak ma
shumé detaje pér qgita, prapavijén e prindéve tu edhe qysh kjo ka ndiku manej n’rritjen e juj?

Agon Maligi: Po babi jem ka gené€, domethoné, né, i angazhum faktikisht qysh prej kohés... bile pak
para se me lindé une, prej ‘80-tave, me shkrime... Shkélzen Maligi domethoné, me analiza, me gazeta.
Ma voné edhe politikisht me Partiné Social Demokrate edhe pjesé e asaj rezistencés civile, e
protestave qé kané ndodhé né fund té '80-tave, né fillim té ’90-tave. Qysh ka ndiku ajo te une? Tash
muj ma shumé me mendu nashta né aspekt retroaktiv, se atéhere nuk osht’ gé nashta kom pasé naj,
naj, naj vetédije pér kéto puné. Po, thash domethoné gé kom gené vazhdimisht i vetédijshém gé ai
nuk osht’ kétu pér shembull, g€ ka dalé pér konferenca, ka dalé népér... ja jashté Kosovés.

Shpesh, pér shembull... e maj n’men ka pasé gené i ngujum né Ameriké nja nji vjet [jo], nja nji muj se u
patén mbyllé kufijté, s’mujke me u kthy. A din, krejt jon’ kéto kujtime qé si fémijé i regjistron qé dicka
s’éshté n’rregull. Ose kujtime t’tipit - m’duket ka gené viti ‘91 ‘92, a dicka e tillé - mé pat’ marré me
veti atéheré né Magedoni. Njifaré konference, nuk e maj n’men edhe cka ka gené. Edhe né kthim e
sipér na pat nalé policia dikun te Ferizaji. Kemi gené me ni shofer té babit, edhe uné kom gené aty.
Dikun anej te, te kufini dikun anej te Kacaniku, edhe naté, ora dy e natés. Atéheré ka gené rrezik
shumé. Edhe na patén kontrollu gjithé makinén. Nja, nja dy oré na kané majté aty.

Nxerrshin letra “Republika e Kosovés”. “Cka o kjo?” Edhe uné e maj n’men njifaré tensioni. Po tensioni
jem ka gené, se uné e kisha njé allti [pistolet€é] té ujit, qé e pata ble né Magedoni, edhe e pata mshefé
nér karriké (geshé) se jom tuté mos po ma nxojné policia. Domethoné gito lloj traumash, gito lloj
kujtimesh... se na si fémi s’kena mujt me i iké politikés. Edhe gata une ja lo fajin krejt késaj situate pse

na jemi tepér t’politizum si gjeneraté, osht’ se politikén e kena pasé n’tona anét. Edhe t’ka nalé policia
edhe ti si fémijé e ki pasé njé allti t'ujit, e maj n’men shumé si dicka traumatike gé e pata mshefé. Edhe
u lutsha “ishalla s’lypin nér karriké se ma gjejné alltiné e ujit”.

Késhtu gé angazhimi i tij politik edhe gito domethoné ka, ka mrri deri te ti. Po te uné ka pasé ndikim
shumé edhe ta zojmé mijedisi i shpisé. Domethoné librat, gazetat, diskutimet n’shpi, domethoné gé
vazhdimisht kané gené pér kéto tema. Késhtu gé normal gajo manej ndikon te ti se ¢ka, cka
t'intereson edhe cka, domethoné nashta ka ndiku besoj shumé edhe n’ata se ¢ka uné jom sot njifaré
forme.

Aurela Kadriu: Po mandej kur keni shku n’shkollé a ka, a ka pasé naj trajtim ndryshe pér juve t'u e
pasé parasysh qét’ prapaviné politike t’familjes juj? Po flasim pér kujtimet e shkollés fillore.

Agon Maliqi: Mu personalisht?

Aurela Kadriu: Po.

Agon Maliqi: Trajtim ndryshe nuk e besoj, nuk kom, nuk kom ndi. Ndoshta, ndoshta jom pak ma...
Aurela Kadriu:... sidomos gjaté periudhés kur keni shku népér shtépi-shkolla...

Agon Maliqi: Po.

Aurela Kadriu: A ka gené.... Qysh ka gené narrativa, diskursi n’shpi? A keni, jeni ndi ma i rrezikum
gjaté qatye udhétimeve?

Agon Maliqi: Domethoné si shqgiptar, domethoné trajtim ndryshe brenda komuntetit shqgiptar nuk
kom, nuk kemi ni se né até, ka gené ni periudhé e homogjenizimit. Domethoné s’ka pasé mo dallime
kush vjen prej naj familje késhtu komuniste, kush prej cka, domethoné se njifaré forme tensioni ka
gené me sérbét, me policiné, me késhtu. Rreziku osht’ ndi. Né té 90-tat né Prishtiné n’pérgjithési nuk
je ndi i sigurté. Domethoné nuk kané lévizé njerézt shumé pértej lagjeve, si fémijé e mbaj mend
domethoné. Sidomos gendra e qytetit ka gené e rrezikshme. Ka pasé ma shumé banoré serbé
népér-rreth gendrés, edhe a din si fémijé kur jon’ kéto grupet e vogla t’huliganéve t’kané ndjeké, edhe
jemi tuté ka pak.

Po, pér me shku n’shkollé, tash ma, specifikisht né Breg té Diellit nuk, nuk m’kujtohet a ka gené, a ka
gené najfaré rreziku. Mirépo, tensioni ka gené prezent se policia ka pasé, ka tregu shumé prezencé

fizike atéhere, domethoné kané gené né ¢do cep, né téré gytetin. Bile, e mbaj mend te shpija jeme, aty
te, ku osht’ pikérisht Shkolla Teknike, te ai trekandéshi gé e lidhé, domethoné gé shkon pér Velani
edhe knej pérVranjevc... aty ka gené, krejt té ‘90-tave ka gené njé post-bllok. Cdo naté ka gené policia
aty. Ka pasé njé, ca i kané thoné ato, njé mjet shumé t’'madh policor, edhe aty késhtu randomly,
domethoné rastésisht i kané, i kané ndalé njerézt.

Edhe domethoné ka, m’ka shku gati krejt - ta zojmé prej moshés pesé deri gjashté vjecare deri ne
’99-tén, une sa heré e kom kalu rrugén e kom pasé policiné prezente aty, edhe.... Nuk osht’ g€ ka pasé
noj rast, nejse ka pasé edhe incidente ku jena ndjeké, na kané ndjeké kjo bandé ose ajo bandé, po pér
mu ma shumé ka qgené ajo, zhurma e kétij, qysh i thojshin té policisé ato talky-walky [radio-lidhje] géi
kané thong, ato gé, gé flasin.... Pérrllép-pérrllép {onomatope} e kané pasé njéfaré zhurme. Ajo ka, ajo
ka... me bo me ni edhe sot e kom si késhtu traumatike se ka gené taman njifaré zhurme e pérditshme
e terrorit njifaré forme, e tensionit qé e ki pérjetu sa heré e ki pa, e ki pa policiné.

Edhe até reagim e kom edhe n’dité t’sotit ndaj ¢farédo lloj policie e pérjetoj ku shkoj n’boté, e kom
pak njifaré késhtu ni shtang, ni shtangie se na ka mbet prej asaj kohe. Edhe pse policét né vende tjera
té botés joné pérgjithésisht t’sjellshém, nuk kané najfar synimi t’keq ndaj teje... mu ma kané loné até
traumén edhe até frikén prej, prej policisé si dicka qé duhésh me ju tuté. Késhtu qé frika ma shumé ka
gené geshtu. Ma shumé si dicka gé e ki ni népér ajér se sa dicka konkrete. Ose natyrisht edhe prindét
t’kané, t’kané paralajméru a din. Mu n’fakt i maj n’men nja nji ose dy raste ku m’ka paralajméru edhe
mami gé m’ka thoné, “Kujdes pak ku po shkon, me kon po rrin? Se ti je djali i dikujt gé nashta dikush
mundet me bo dishka.” Kéto i mbaj mend, faktikisht nja dy raste. Edhe m’patén loné pérshtypje, a din,
se g€ duhet me pasé kujdes. Késhtu gé&, gato i maj n’men, po.

Aurela Kadriu: Mandej, ku keni shku né shkollé t'mesme?
Agon Maliqi: Gjimanzi “Sami Frashéri”.
Aurela Kadriu: Edhe qysh ka gené gajo periudhé pér juve?

Agon Maligi: Une jom gjenerata e fundit faktikisht né, gé kemi gené né “Sami Frashér” nalt né “Kodér
té Trimave”. N'vitin ‘98 e kom fillu shkollén e mesme, domethoné kemi gené hala né sistemin paralel.

Aurela Kadriu: Né Kodér té Trimave né shtépi?

Agon Maligi: Shpija e Herticével, po. N’sistem paralel. Pér mu ka gené shumé, n’fakt, e randé ajo si
pérjetim se uné e kom pasé shpiné 30 sekonda ose nji minuté prej gjimnazit “Sami Frashéri”. Edhe mu
deshke me kalu né kamé me pa gjimnazin “Sami Frashéri”... edhe serbét t'u shku né shkollé
n’gjimnazin “Sami Frashéri”, t’cilét kané gené aq t’pakét né numér gé s’e kané mbushé as shkollén
besoj... edhe me kalu aty edhe me marr autobusin - e merrshim ni autobus dikun ose kaniheré e
merrshim naj taksi t'vogél, u bojshim grup pér me shku, ndonjéheré edhe ecshim, pér me ecé deri né
“Kodér té Trimave”.

Domethoné, u dufke me kalu njihere aty edhe manej me ecé edhe nja 20 minuta rrugé, gjysé ore rrugé,
pér me shku né sistemin, sistemin paralel. Domethoné ka gené ni, domethoné... sot e kujtojna pak
edhe me fore até kohe, domethoné ¢faré kushtesh kané gené ato shpija me.... Domethoné nishpigéi
futshin mrena 200 e disa nxansa. U dufke m’i deshé képucat né hymje. Ka gené dhoma e képucave qé
ka pasé njifaré ere t’rané (geshé). Edhe s’po di. Domethoné gajo osht’ pérjetimi i shkollés t'mesme.
Mandej e kemi ndérpre aty, afér fundit vitit paré ka fillu lufta edhe.... Po kom shumé kujtime prej asaj
periudhe se edhe mai rritun, 14 vjecar, ata e maj n’mend késhtu shumé, shumé kthjellét.

Aurela Kadriu: E periudhén e luftés a e keni kalu né Prishtiné apo... qysh ka gené pér juve periudha
mbasi gé u nda shkolla, g€ u kry edhe filloj lufta?

Agon Maligi: Nuk e maj n’men sakté momentin kur osht’ ndérpre. E di gé une, uné jom largu me 23
mars, ni dité para bombardimeve, né Magedoni. Nuk kom, nuk kom gené kétej gjaté bombardimeve.
Kemi, jemi largu pér shkak se babin e kom pasé né Zvicérr jashté, edhe ai, ai nga frika g€ po fillon
dicka na térheqi, na térhoqi edhe neve meqé ai s’mujke me u kthy. Kom gené né Magedoni gjaté luftés
edhe.... Po tensionin e maj n’men domethoné, se n’fakt ajo shpija e Herticéve osht’ ni pozicion shumé
strategjik edhe prej aty nalt shihet ni pjesé e bukur e miré e Llapit.

Edhe kur kish luftime, ta zojmé, né Llap aty u nijke edhe n’shkollé. Kohna shumé abnormale kané
gené. Po me 23 mars kom, kom shku edhe manej jom kthy, nése s’gaboj, me 4 korrik. Ka gené 4th of
July? pikérisht kur jom kthy né Prishtiné, né ‘99-tén.

Aurela Kadriu: Qysh, po mendoj pér periudhén né Magedoni, a keni nejté si refugjaté, a keni...

Agon Maliqi: Po, po po. Kemi gené refugjaté. E maj n’men ato, kemi pasé ato kartonat e gjelbért
zgrizeno lice u qujshin. Begalci [refugjaté] na thojshin. Kemi gené té zhvendosun né Tetové, ni familje

! Familja Hertica gjaté sistemit paralel né vitet e ‘90-ta kishin léshuar shtépiné e tyre né lagjen Kodra e Trimave
pér gjimnazin “Sami Frashéri”.
2 Ang.: 4th of July, 4 korrik, Dita e Pavarsisé sé Amerikés.

gé na kané prité atéheré. Edhe pér ni kohé kemi shku edhe né shkollé, né gjimnazin e Tetovés. E
patém bo njifaré improvizimi, majshim klasa sa mos me hupé, sa mos me...

Aurela Kadriu: A ju kané numéru ato, ajo periudhé e shkollés manej kur jeni kthy...

Agon Maliqi: Jo, nuk m’doket gé na u kané numéru. Ato kané gené e véshtiré me administru n’kthim
masnej prej ktuhit kush ku ka shku, a din. Kemi gené t’shpréndamé krejt refugjaté do né Shqipéri,
do...

Aurela Kadriu: Cka ka ndodhé me shkollén kur jeni kthy?

Agon Maliqi: Kur jemi kthy, nése nuk gaboj, na jemi kthy domethoné verés, kemi fillu né shtator
mandej mandej né “Sami Frashér”. Edhe dicka e kemi pasé mbajté njifaré periudhe, si dy javé, kishe si
me kompenzu até vitin paraprak. Dicka gashtu m’doket ka gené a din, pak si formalisht na e kané kry
até vitin e paré. Kemi bo dicka, nése s’gaboj, nja ni periudhé t’caktume gqé me pérfundu vitin qé e
patém loné n’gjysé edhe mandej patém vazhdu normalisht vitin e ardhshém. Po normal, tash késaj
here né ndértesén e “Sami Frashérit”.

Aurela Kadriu: Edhe a mban mend najsen prej qasaj periudhés kur jeni kthy né shkollé? A e mban
mend mbramjen e maturés, ose dicka té tillé? Domethoné, ambientin?

Agon Maligqi: Po...
Aurela Kadriu: Atmosferén?

Agon Maliqi: Atmosfera, s’po di. E maj n’men jashtézakonisht miré ditén e paré kur kemi hy né
gjimnazin “Sami Frashéri”. Pér neve ka gené pérjtim shumé... domethoné se shumé hapsina t’qytetit
kané gené té ndalume pér neve, tash pérnihere m’i pa pér heré t’paré. Uné e maj n’men shumé miré
kur kom hi n’gjimnaz i mahnitun me sallén... domethoné me krahasu me shpiné e Herticéve ka pasé
gené domethoné si naj pallat mbreténor na u dok’ke. E maj n’men kur kom hy né, né, né “Boro Ramiz”
pér shembull né sallén e sporteve gé ka gené... ke kalu aty gjithé jetén edhe s’ke, s’té ka qu kurré
rruga me hy n’sallé t’sporteve. Domethoné né moshé tash 15 vjecare pér heré t’paré me hy né, né sallé
t’sporteve ka pasé gené ni pérjetim i jashtézakonshém.

Domethoné papritmas ni dimension krejt i ri i gytetit, t'cilit na s’kena pasé gasje ma herét. Ca maj
n’men né “Sami Frashér” tjetér? Maj n’men, detaje t’adoleshencés mo, a din. E maj n’men vijshin
projekte té ndryshme me na ndihmu, donacione. Kosova ka gené atéheré vatér e ktyre sendeve. Na

patén instalu njifaré sistemi té, audio-sistemi, n’¢do klasé ka pasé késhtu sound-system, autoparlanta
edhe ni sistem gendror né bodrum ku ka gené njifaré lloj si miksete, si DJ. E patém bo edhe DJ-née...
edhe uné bile, m’pat ra me léshu muziké disa heré... DJ i shkollés. Né mes té€ oréve, bike zilja, u
léshojke naj kangg. Ose né pushim t’gjaté. Njoftimet u bojshin... e gesi sene.

Domethoné do gesi detaje m’kujtohen, a din, kishe filloi njifaré si, njifaré periudhe krejt e re pér neve.
Sene gé s’na ka shku menja g€ mujn me ndodhé.

Aurela Kadriu: Mandej qysh... a po na tregon tashti ma n’detaje t’lutna pér gita, qysh ka ndodhé,
qysh ke ni pér “Postpesimistét” edhe qysh ka ndodhé inkuadrimi juj né “Postpesimistét”?

Agon Maliqi: Pér “Postpesimistét” uné kom ni edhe para luftés. Domethoné kom gené né até moshén
13-14 vjet edhe digysh ka ardhé informacioni té uné. Nashta pérmes prindéve, nashta... ashtu e kom
dijté gé osht’ organizaté e t’rive gé prodhojné domethoné jo gazetén, jo gjana t’tilla, mirépo nuk osht’
gé kom pasé naj, naj, naj kontakt té drejtépérdrejté. Ma n’detaj kom pasé, domethoné ma shumé kom
ni domethoné mas luftés njifaré forme kur disa shoké t’'mi inkuadrohen edhe pérfshihen aty. Edhe,
domethoné mandej nuk m’kujtohen si-qysh rrethanat, m’ftojné edhe mu me shku me ni takim té
“Postpesimistéve”.

Edhe prej aty tutje manej fillova me shku rregullisht edhe domethoné u bona si anétar. Késhtu e kujtoj
pak si mjegullt, n’kontekstin se qysh, po e di qé pér heré t’paré kom gené né, te Salla e Kuqge e Pallatit
té Rinisé. Aty nalt te kati i dyté i Sallés Kuge kané gené do dhoma, do si zyre. Aty e kemi pasé njé
takim, aty kom shku pér heré t’paré. Ka gené viti 2000, besoj 2000 ka gené. Vera ose pranvera e
2000-shit kur kom shku pér heré t’paré né kété takim.

Aurela Kadriu: Mandej ku i mbajshit takimet tjera? A keni pasé zyre, a keni pasé...

Agon Maligi: Ka qené ma s’pari gajo né, né Sallé té Kuge. Mandej i kemi ndérru, me kujtesén teme,
tri-katér zyre né ato dy vjet gé kam gené uné. Fillimisht kemi qené né Breg té Diellit te ambullanta e
gytetit. Pérballé ambullantés ni banesé, kemi gené ni veré aty. E kemi pasé ni, ni banesé gé e kemi
pérdoré si zyre. Edhe mandej kemi qené, pér pjesén kryesore qé mbaj mend une aktivitetet, kemi gené
né Dardani, te “Santea” qé€ quhet ajo pjesa aty. Te banesa né Dardani ajo e verdha. Aty né€ kat té dyté e
kemi pasé nji banesé, gé ka gené e mobilume, e kemi domethoné pasé njé zyré té punés, kompjutera,
salloni ka gené si pjesé e takimeve, ku jemi mbledhé ¢do dité. Ata e mbaj mend si periudhé pak ma té
gjaté, ka gené dikun prej gjaté, krejt 2001-shit noshta deri n’fund t€, deri ka gjysma e 2002-tés kemi
geneé aty.

Aurela Kadriu: Po mé intereson me dité, tash ju jeni ashtu gajo qé konsiderohet gjenerata e dyté e
“Postpesimistave”? A ka pasé pérbamje té “Postpesimistéve” pas luftés, si me thoné udhéhegés, ose
najnjo gé ju ka késhillu prej ktyne t’para luftés? A ka vazhdu linja e mendimit dhe aktivitetit me gené e
ngjashme me ato para luftés? Qysh ka evolu? Nése mundesh, nése man n’mend, nése mundesh me
m’tregu?

Agon Maliqi: Nuk e di n’fakt, noshta uné né fillimet kur kom gené aty, kané gené disa anétaré gé kané
gené pjesé e tranzicionit, kané qené edhe ma herét. Po ata ndoshta fillun me u largu ka pak, ka pak, se
ndryshoi konteksti, ndryshoi interesimi, ndryshoi rrethi shogéror. Krejt ai grupi ma kryesor, m’doket
mo s’ka pasé gené aty kur kom ardhé une. Edhe noshta manej edhe tjerét fillun me u largu. Po thom
lufta i ka shkund krejt senet né Kosvoé, edhe ndryshun prioritetet e njerézve, ndryshun asi.... Késhtu
gé, me sa e di une, kur kom shku une né fillim, kur kom fillu me gené shumé mé aktiv, grupi ka gené
komplet tjetér prej atij g€ ka gené para luftés.

Domethéné kemi gené nji, edhe si grup i njerézve kemi gené... edhe si grup i njerézve po edhessilloj i
aktiviteteve dhe organizimit, kemi gené krejt tjetér. E vetmja noshta lidhje ka gené organizata
norvegjeze qé ka qené Norwegian People’s Aid’ gé ka gené themeluse atéhere edhe ka gené vazhduse
e mbéshtetjes financiare kryesore. Edhe aty-kétu naj kontakt i vjetér me “Postpesimistat” e rajonit gé i
kané pasé disa anétaré toné, po jo krejt pi neve. Domethoné se edhe ajo lidhja g€ ka gené atéhere me
zyrat e tjera sikur pak u shképut edhe nuk éshté qé kemi funksionu késhtu si rrjet rajonal mo, po mé
shumé kemi gené si organizaté lokale.

Pjesa e Dyté

Aurela Kadriu: A na bon njifaré renditje, domethoné qysh e mbané mend ti t’aktiviteteve, t’llojit
t’aktiviteteve edhe rolin ténd taman konkretisht tek “Postpesimistét”? Cka ke bo te “Postpesimistét”?

Agon Maligi: Aktivitetet nuk i maj mend. Tash nuk osht’, nuk m’kujtohet sakté struktura, nuk osht’...
s’e di a kemi pasé naj strukturé késhtu koherente té programit t€ mirémendume. Jemi marré pak a
shumé me gjithcka qé na ka shku né mend. Po ka gené domethoné ai... uné ¢cka maj mend pér veten
teme kryesisht, si njeri pak ma shumé i anés mediave, uné jam marré shumé me gazetén qé e kemi
prodhu. Kom gené njé kohé té gjaté edhe kryeredaktori i saj. Mirépo kom gené edhe nja dy mandate
nése s’gaboj edhe kryetar i “Postpesimistave”, dikun né vitin 2001 nése s’gaboj, kemi pasé mandate
gjashtémujore a dicka e tillé. Edhe jom marré me krejt kordinimin e krejt aktiviteteve.

Késhtu gé pérveg gazetés jemi marré me projekte vetédijesuese pér rininé domethéné me AIDS

3 Ndihma e Popullit Norvegjez.

awareness, késhtu vetédijesimin pér ashtu. Kemi pasé pak dicka projekte edhe me, domethoné pér
problemin e bashkéjetesés ndéretnike. Kemi prodhu njé emision né radio, kemi bo aty-kétu aktivitete
humanitare, nése s’gaboj dicka, po s’po m’kujtohet dicka specifike. Domethoné, gjithcka ka pak
njifaré forme, po kryesisht... organizaté tipike rinore, a din qé merret me kéto shqgetésimet e rinisé.
Aty filloi pak edhe vetédija edhe pér drogén ta zojmé, se fillun me u shfaq edhe k’to problemet, a din.
Fushata vetédijésuse pér efektet e drogés e gjona té tilla. Po pér neve ndoshta pjesa ma e réndsishme
nuk kané gené edhe ashtu projektet sa kané qené efekti socializus gé rrishim me nji zyre, u knagshim.
Ma shumé ka gené ajo, noshta edhe kénagésia gé na ka bo bashké sesa angazhimi edhe projektet.

Aurela Kadriu: Cfare ka gené natyra e shkrimeve gé i bojshit né gazeté kryesisht?

Agon Maligi: Natyra e shkrimeve i ka reflektu ato shqetésime tona qé i kemi pasé. Ka gené njifaré
periudhe e eksplorimit té késaj liris€é qé na erdh para syve, papritur, njifaré lloj shpérthim i
entuziazmit. Edhe njifaré déshire me i thy né tabu, me thy kufij qé pér neve kané gené noshta,
domethéné qgé gjithcka ishte shumé e re. Pérveg g€ ne ishim té rij edhe bota qé na erdh neve ishte
komplet e re edhe pér Kosovén, késhtu gé kishim njé lloj entuziazmi me u marr me, qofté pak me
gjana pak ma satirike me thy tabu, qofté... po edhe me tema politike. Domethéné jemi marré pak
edhe me tema sociale, politike, me liriné e shprehjes, e maj n’mend disa edicione e kemi trajtu edhe
két’ temé. Jemi marré me, ¢ka tjetér, po me skenén alternative-kulturore, me bendet, gjona g€ na kan
preukupu domethéné, muzika, tema kryesisht té tilla.

Aurela Kadriu: A keni organizu mbramje kulturore, ose gesi eventesh?

Agon Maligi: Po ka pasé, ka pasé mbramje. E maj n’men kemi pasé pru njé DJ... fushata joné kundér
drogés kemi pas pru njé DJ t'njoftun atéhere, s’po m’kujtohet tash emri, gé ka gené DJ anglez. Sa pat
fillu, fillimi i késaj skenés elektronike té Prishtinés. Na patém gené organizator te kjo, Kino Rinia tash
gé osht’ kétu, kétu pérballé... ka gené ni naté aty. Manej ka pasé edhe disa koncerte gé i patém bo.
Njo ka pasé gené pér lirimin e Albin Kurtit. S’'m’kujtohet shumé sakté kur ka gené viti po e di g€ ka
gené edhe ajo te Santeja, te ai korridori né mes lokaleve. Jemi marré me, me, me edhe me aktiv,
goxha shumé me két’ pjesén e koncerteve.

Aurela Kadriu: Uné kam dégju gé juve gé keni gené pjesé e “Postpesimistave” ju ka ra me udhétu
shumé né kuadér té “Postpesimistave”, qé ka gené, pér kohén nuk ka gené shumé e zakonshme. A po
na tregon pak pér gét’ pjesé, pér juve peronalisht qysh ka gené?

Agon Maliqgi: Po pér mu personalisht, domethoné uné s’kom, mu nuk m’pat ra shumé me udhétu
derisa m’pat ra udhétimi ma i randésishém. Se na si organizaté rinore vazhdimisht vijshin ftesa

domethoné prej organizimeve té ndryshme népér boté edhe shumicés i bike me shku népér
konferenca, népér, népér. Mu m’pat ra me shku né New York né vitin 2000, u béjshin pérgatitjet pér
Konventén pér té Drejtat e Fémijéve. Edhe si pérfagésus i nji organizatés té fémijéve dhe té rijve té
Kosovés, domethoné atéheré né moshén 16 vjet, 15-16 vjet, s’m’kujtohet sakté se ashtu, pata shku né
New York si pérfagésues i organizatave rinore té Kosovés. Dy here, né dy seanca pérgatitore né
Kombet e Bashkume. Kjo ka gené besoj né vitin 2000 edhe 2001. Kom gené edhe niher né Gjenevé me
njé konferencé té ngjajshme, té ndérlidhun me két’ aktivitet, po domethéné pér heré té paré e kom pa
New York-un edhe Amerikén, me ndihmén e UNICEF-it’ atéhere.

Kosova ka gené njifaré, atéhere ka gené shumé temé interesante botnisht. Sa u pat pérfundu lufta,
kudo gé shkojshe si i ri i Kosovés pérmenshe Kosovén, krejt e dishin ku éshté, pak dallim prej tash,
kemi dal pak prej hartés sé ktyne vendeve gé njihen. Edhe e kishim njifaré lloj rréfimi interesant
prandaj edhe besoj kané pasé ardhé shumeé ftesa, jo vec pér neve si t’ri po edhe pér krejt, pér kon’do
prej Kosovés. Edhe kjo m’kujtohet, New York-u m’kujtohet.

Aurela Kadriu: A e mban mend ca ka gené gasja jote né... a ke folé né konferencat gé ke shku? Pér
cka ke folé?

Agon Maligi: Nuk maj mend shumé miré, po ka gené ni tryezé tematike pér, nése s’gaboj, pér fémijét
dhe konfliktet, dicka e tillé. E maj mend gé dikun, megé ishim si zoné post-konfliktuale, na ka pasé ftu
edhe dikush prej Kosovés me folé aty. E di gé né njonén prej atyne sallave té ndértesés té OKB’-sé né
New York, e maj mend qé kom gené né panel edhe pata fol dicka, po me t’thoné t’drejtén nuk éshté qé
e maj mend ¢ka konkretisht. Edhe késhtu, po....

Aurela Kadriu: N€ Prishtiné, ku ju keni vepru, qysh ka gené mendimi pér “Postpesimistat” si dicka qé
o kon e re, qysh ka gené ajo qasja e njerézve? Ma s’pari né familjen ténde pér krejt gito udhétime,
aktivitete qé i ke bo si i ri? Qysh e kané prit€, a kané dité njerézit pér juve? A keni pasé naj mbéshtetje
prej intelektualéve t’asaj kohe? Prej ca po di, gito sene...

Agon Maligi: Mbéshtetje, prej familjes pa dyshim kom pasé mbéshtetje, bile edhe inkurajim pér me
gené pjesé. Prej rretheve domethéné té tjera, po mundohem tash me, me kujtu, kané gené ndoshta,
njerzit e kané njofté organizatén. Domethéné e kemi pasé njifaré lloj njohje si organizaté, kryesisht pér
shkak té punés sé brezit t'maparshém, se ata kané gené e vetmja organizaté rinore né njifaré kohe.
Edhe kudo gé ke shku, pér shembull tu ka dashté pér dicka, “Koha Ditore” pér shembull pér naj
njoftim ose pér dicka, njerézit e kané dité kush jané “Postpesimistat”, se shumica e anétaréve mandej

* Fondi i Emergjencés i Kombeve té Bashkuara pér Fémijét
® Organizata e Kombeve té Bashkuara.

kané gené gazetaré, né “Kohé Ditore” edhe ka pasé dalé fjala. Domethéné nuk e kemi pasé problem
me i mobilizu mediat pér naj aktivitet, me i ftu me ardhé, domethéné na kané njofté si organizaté.

Perceptimi, mandej, nuk e di ndoshta, kritikat shpesh nuk mbrrijné te ti, s’po di qysh me thoné. Kur je
nji grup i mbyllun i njerézve edhe rrin me ta nuk éshté gé tash e dégjon shumé dikush tjetér qé
t’shané. Eshté e mundun qé ka pasé najfaré lloj késhtu perceptimi si dicka pak ma, a din, nji grup i
njerézve i mbyllun, gé jané a din, ja majné vetes si dicka, gé s’éshté e hapun pér t'tjerét. Po gé uné nuk
m’kujtohet si e tillé, se kemi gené shumé t’hapun n’fakt pér anétarsi, nuk éshté qé ka pasé aty naj
kriter pérjashtus ose ashtu. Kushdo qé ka dasht me u angazhu ka mujté, po zakonisht njerézit pak
hezitojné nése nuk e njohin dikén. Ne kemi gené si grupe t’vogla shoqnore, a din, edhe shokét tané
kané shku, kané... edhe une kom shku pér shembull se kané gené shokét e mi aty edhe mandej
késhtu njifaré forme joné kriju...

Aurela Kadriu: Zinxhiri.

Agon Maliqi: Zinxhiri. Nuk éshté gé ka gené organizaté pérjashtuse ose qé ja ka marré menja vetes. Né
até kohé kané pasé fillu me dalé organizata t’tjera rinore se mundsité kané qené, domethéné ka qené
ai shpérthimi i donacioneve, organizata ndérkombétare gé erdhén kétu. Domethéné ndrroi komplet
vendi né njifaré forme. Po perceptimin e jashtém nuk e di, ndoshta ma miré éshté me fol dikush gé
s’ka gené se qysh jena pa prej jashté sesa uné gé kom gené pjesé e organizatés.

Aurela Kadriu: E mban mend pérmbylljen e aktivitetit ténd né “Postpesimista”? Qysh ka ndodhé qajo
periudha e tranzicionit kur ti e ki long, nuk je marré mo me to?

Agon Maliqgi: Uné sa kom gené aty, kom gené shumé i zellshém me puné, domethéné kom punu
shumé, se e kom pas pérnime njifaré interesimi, njifaré vullneti me prodhu gazetén, me punu
dokumentar, m’'u marré me késhtu me sende. Edhe njifaré forme térhegja ka gené si¢ ndodhé n’até
moshé domethéné je i interesum pér dicka nji periudhé, e ngon nji lloj muzike edhe mandej e len. Ka
gené nji cikél i natyrshém ku t’kalon ajo faza e interesimit pér dicka edhe fillon pak me u térheké. Uné
nuk e maj mend, nuk e mbaj mend sakté pse dhe qysh, po thjeshté fillova me u marré me ndoshta, me
gjana t’tjera.

M’kapi njifaré lloj interesimi mu marr me regji, atéheré dojsha me studiu regji, prodhojsha video,
merrsha kamera, eksperimentojsha, ma shumé u mbylla mbrenda vetes edhe punojsha ksi projekte
t’'miat eksperimentale n’shpi edhe e lashé pak angazhimin n’organizaté. Mandej shkova pér studime
jashté edhe e hupa até, aty u hupa komplet manej. Manej faktikisht, prej masi jom largu prej Kosovés,
atéhere né qat’ periudhé dikur edhe mo nuk, organizata si e tillé u shu n’njifaré forme, s’kish mo

njeréz aty. Nuk pat naj gjeneraté tjetér qé erdh mbas neve me vazhdu até trendin.

Aurela Kadriu: A po na flet pér periudhén e studimeve, qysh keni shku pér studime edhe ku keni
studiu?

Agon Maliqgi: Uné kom shku né Universitetin Amerikan né Bullgari, qé éshté né Blagoevgrad, nja
katér-pesé oré prej Prishtinés. Ka gené ni thirrje pér aplikim gqé bohej zakonisht pérmes zyrés sé
Sorosit kétu né Prishtiné. Ata e administrojshin até aplikimin. Edhe kom pasé ndégju shumé pér
Universitetin prej njerézve gé kishin gené ma herét. Me insistimin e pridéve kom apliku, pér shkak se
uné si¢ thashé, uné kom dashté me shku né regji, kétu né Prishtiné. Edhe ma shumé kom shku me
apliku pér m’i ja bo gejfin atyne se sa qé kom dashté vet.

Edhe e maj n’men pata shku me i bo ato testet TOEFL-in edhe SAT-in gé u administrojshin kétej né
Prishtiné. Edhe u pata pranu manej. E manej, prap me shumé hezitim, po njifaré forme, nashta ma
shumé me insistimin e prindéve vendosa me shku atje.

Aurela Kadriu: Cka ke studiu atje edhe pér qat’ periudhé a po na tregon qysh ka gené pér ty?

Agon Maliqi: Shkenca politike edhe studime evropiane, késhtu double major [lEndé kryesore té
dyfishta] gé i thojné dy, dy... po t'ndérlidhuna i kané pasé shumé landé. Periudhé, po menoj, osht’
noshta periudha ma e randésishme pér mu, n’jetén teme domethoné. Edhe i kom falenderu shumé
prindét une. Qysh né javén e dyté kur kom shku atje ju kom thoné “Faleminderit gé m’shtinét me
ardhé kétu, gé m’nxirrét pak prej Prishtinés”. Osht’, ka gené njé boté krejt tjetér pér shkak se dikun
rreth njémijé studenta prej krejt Evropés Lindore. Shumé vende té ndryshme.

As nuk u nijshe shumé larg prej shpisé se ishe, ishim afér. Po edhe kishim shumé té Kosovés e té
Shqipérisé. Shumé shqgiptaré kemi gené né komunitet. Nuk u nijshe shumé as i huji as... po edhe kishe
at’ diversitetin, mujshe me taku njeréz té ndryshém. Po ma revolucionare prej krejtve ka gené sistemi i
arsimit. Domethoné ajo ideja gé kur shkon me ni klasé edhe diskuton né njifaré forme pér, profesori
t'vet ty, “Ca menon ti?” Q& pér mu ish késhtu {bén si i habitur}, domethoné... até klasén e paré kur
erdh profesori edhe m’pyti, “Ca menon ti?”

S’jemi mésu na me até lloj pedagogjie. Ka gené shumé shliruse ajo ideja gé munesh me marré pjesé,
munesh me shkrujt edhe mendimi jot’ vlen. Ka gené shumé domethoné, katér vjet ku kom mésu
shumé po edhe jom rrité individualisht shumé pér shkak t'njerézve, pér shkak té& domethoné edhe
jetés sociale gé ka gené atje.

Aurela Kadriu: Edhe mbas studimeve mandej cka keni bo?

Agon Maliqi: Kthim né Prishtiné, ku kom punu pér nja nji vit projekte té ndryshme. Késhtu ma shumé
ad-hoc deri sa kom nis me punu pér “Nismén e té Rinjéve pér té Drejtat e Njeriut”. Edhe aty me njifaré
lloj, ta qujmé, vazhdimésie té “Postpesimistave” nuk e kisha thané po frymé e ngjajshme e punés. Se
edhe “Nisma” ka gené njifaré lloj rrjeti rajonal gé osht’ marré me, edhe pak edhe kété pjesén e
transitional justice [drejtésisé tranzicionale] t€, domethoné té drejtésisé tranzicionale. Po, edhe me
zhvillimin e mendimit kritik me t’rité. Domethoné aty pak, nja 1 vit kom punu aty.

Edhe mandej njifaré forme kjo pjesa e punés, angazhimit, aktivizmit pak fillon bjen edhe kom fillu me
ju futé n’két’ industriné e zhvillimit gé quhet, donatoréve e projekteve zhvillimore. T’u punu pér
Ambasadén Norvegjeze ma s’pari, e mandej t’'u vazhdu me.... Domethoné kom shku prapé né Ameriké
pér magjistraturé né vitin 2010.

Aurela Kadriu: Cfaré dege ke gené?

Agon Maliqi: Politikat zhvillimore. Kéto, kéto, domethoné pak filloj m’u zhvillu profesionalisht ma
shumé né qet’ fushén e politikave publike edhe politikave zhvillimore. Kom gené dy vjet né Ameriké.
Edhe kur jom kthy e kom vazhdu prapé gat’ fushé. Domethoné kom punu pér UNDP—néG, mandej prej
atéhere si konsulent kryesisht pér shumicén e kétyne donatoréve gé joné kétu, né Kosové. Studime,
analiza, raporte. Po gjithmoné t'u mos e harru gat’far angazhimin... domethoné osht’ njifaré filli,
njifaré vazhdimésie prej “Postpesimistave”, s’po di qysh me thoné, qé vazhdon edhe gé e ndjej t'u
m’ndjeké.

Domethoné qofté me “Nismén e té Rinjéve pér té Drejtat e Njeriut” mandej edhe me... tash nashta
edhe me “Sbunker-in” njifaré lloj filli i angazhimit, fryme ideologjike e pérafért, e kisha qujté, po qé
domethoné m’shpérthen mu késhtu kohé pas kohe si njifaré lloj platforme tjetér. Jo pse, domethoné
jeta po té ndahet tash né ato profesionale, ku punon né njifaré forme pak edhe pér jetesé edhe pér
késhtu, edhe kéto tjerat qé joné pak si t'qejfit, qé joné si pjesé té aktivizmit ma shumeé se sa si késhtu
té, a din, veg thjeshté puné.

Aurela Kadriu: Tash aktualisht me cka, me ¢cka mirreni? Qysh osht’ jeta juj n’gaté tube [linj€] me na
tregu nése mundesh?

Agon Maliqi: Tash jom, domethoné vazhdoj me punu késhtu si konsulent i politikave publike, gé osht’
ajo gé ma siguron jetesén. Punoj pér... osht’ shumé ma, osht’ ma si freelance [i pavarur] si angazhim

domethoné, kom projekte kohé pas kohé gé ma mundésojné, gé ma mundésojné me, me bo até jetén
t’cilén du me bo. Edhe kom “Sbunker-in” qé e kom si projekt, si nismé qé e kemi nisé bashké me ni
koleg para dy vjetésh, gé osht’ ma shumé si passion project [puné pasioni]. Edhe me kéto dyja
faktikisht merrem.

Edhe jeta jeme qysh doket? Osht’ ni jeté n’lévizje vazhdimisht se jetoj n’mes Prishtinés edhe Tiranés
ka qé tri-katér. Domethoné jom prej atyne, nashta nuk jemi shumé ky komuniteti joné qé e bojmé kété
jeté, domethoné qé na ka mundésu rruga e kombit mé |évizé prej knej ose anej. Késhtu qé osht’ ni fazé
e re njifaré forme mes dy qyteteve t’u jetu. Udhétoj gati ¢do javé edhe po arrij me i pérjetu dy qytete,
paralelisht me i jetu. Po. Késhtu gé kjo osht’.

Aurela Kadriu: Nése nuk ki dicka me shtu, uné e kisha pérmbyll€ qgitu intervistén.

Agon Maliqi: Okej.

Aurela Kadriu: Faleminderit shumé.

Agon Maliqi: Faleminderit.




